
Ke mošomo wa ka mehla
Mongwadi keBandile Sikwane  |  Diswantšho kaElizabeth Sparg

Hank wa Sesele yo Mobotse e be e le moapei yo 

mokaonekaone mo molaleng. Phišagalelo ya gagwe ya 

go hwetša ditswaki tše dikaonekaone e mo dirile gore 

a fapane le ba bangwe.

Resipi ya lehono e be e le bonolo, efela sejo sa gona 

se be se kgethegile. O be a beakanyetša Wendy wa 

Kolobesodi. O robegile leoto a tšhaba diphiri tše di 

bego di swerwe ke tlala.

Resipi e be e nyaka ditswaki tše go sego bonolo 

go di hwetša. 

Hank o ile a fenya hlware  

ya go nona ka maatla. E tlo 

ba nama ya bose ya setšhuu. 

O lomilwe ke dinose tša 

go feta tše lekgolo a ntšha 

todi le mamapo a seno. 

Diphepheng tša mpholo 

di mo lomile ge a be a epa 

legae la tšona a ntšha 

madumbe. Ijoo! Ijoo! Ijoo! 

Marabje e ile ya mo loma ge a be a topa dithetlwa le 

ditamati tša nageng. Mpholo wa Marabje o kotsi. O 

tšere diiri tše mmalwa pele e fela mmeleng wa Hank. 

E se kgale, o ile a fihla khutlong ya Warthog Avenue 

le Mmila wa Baobab. 

Bagwera ba ile ba ipshina ka setšhuu, ba nwa todi 

ebile ba sega matlametlo a go befelwa a kgalemela 

ditsentsere tša go dira lešata.

“Ke sejo sa gago se sekaonekaone se,” a realo 

Wendy, leleme la gagwe le kitima sefahlegong le 

setšha mašaledi. “Go beakanya se e swanetše e 

bile mošomo o boima.”

“Le gatee,” Hank a fetola. “Ke mošomo wa ka 

mehla, ka nnete. Emela go kwa seteiki sa go 

rothiša mare sa Marabje se se emetšego gosasa!”

Go bona
Eya letlakaleng la mošomo mo: https://nalibali.org/story-supplies/activity-sheets

Kgabiša seswantšho ka mebala gomme o se feleletše. Thala seswantšho ka gare ga 
pudula ya kakanyo go bontšha seo Hank a bego a se nagana.

Mehopolo eo le ka buang ka yona
Naa dijo tša gago tša mmamoratwa ke dife? Naa ke metswako efe ye o e hlokago 
go beakanya dijo tša gago tša mmamoratwa? Ke bomang bao o ka ratago go ba 
laletša difihlolong le gona ke ka lebaka la eng o kgetha batho bao?

Go dira dilo
Šomiša letsopa la sebjalebjale goba letsopa go bopa pitša ya setšhuu – e ka ba 
setšhuu seo Hank a se apeilego goba setšhuu seo se apeilwego ke wena!

Go bapala terama
Diragatša ka moo Hank a kgoboketšago ditswaki tša setšhuu sa gagwe le go se 
apea. Šomiša resepe ya gago go go thuša.

Go bala
E ba lephodisa la mantšu! Lebelela kanegelo ka šedi e kgolo. O ka kgona go 
hwetša maina a:

	L diphoofolo tše senyane 

	L dienywa tše pedi 

	L mekgotha ye mebedi?

Go ngwala
Šomiša tshedimošo ka kanegelong go ngwala resepe ya setšhuu seo Hank a se 
dirilego. Gopola go thoma ka go ngwala lenaneo la ditswaki tše di hlokegago, 
go latele ditaelo tšeo Hank a swanetšego go di latela ge a apea setšhuu. Efa 
setšhuu leina.

Sepedi www.nalibali.org

